
ALLA JANRI STILIZATSIYASI

Annotatsiya: maqgolada o‘zbek bolalar adabiyotida o‘zbek folklorining alla janrini keyinchalik yozma adabiyotda
bevosita stilizatsiya qgilish asosida uning badiiy shakli va ifoda uslubi, obraz va motivlaridan har bir ijodkor individual
tarzda o'ziga xos mahorat bilan foydalanib, betakror stilizatsion folklorizmlar yaratganligi bilan bog'liq fikrlar berilgan.

Kalit so‘zlar: folklor janriari, stilizatsiya, alla, bolalar adabiyoti, stilizatsion folklorizm.

AHHOTaLMA: B CTaTbe M3NaratTcs Uaen, CBA3aHHbIE C TeM, YTO B y30EKCKOM AETCKON nuTepaType Ha OCHOBE
npsiMon cTunmaatsiv y36ekckoro oonbKInOpPHOro XXaHpa B MMCbMEHHON NTepaType Kaxabli TBOPEL, MHOVBMAYanb-
HO MCMOMb30Basl Er0 Xy4OXECTBEHHY (DOPMY U CTUMb BbIPaXXeHNsl, 06pasbl 1 MOTVBbI CO CBOUM HEMOBTOPMMbIM
MacTepCTBOM, CO34aBasi HEMOBTOPUMbIE CTUITM30BaHHbIE (DONBbKIOPU3MBbI.

KnioueBble cnoBa: orbK/I0pHbIE XXaHpbl, cmusu3atsis, anna, demckas qumepamypa, Cmusau308aHHbIU

OOsIbKIOPU3M.

Annotation: the article presents ideas related to the fact that in Uzbek children’s literature, based on direct
stylization of the Uzbek folklore genre in written literature, each creator individually used its artistic form and style
of expression, images and motifs with his own unique skill, creating unique stylized folklorisms.

Key words: folklore genres, stylization, Alla, children’s literature, stylized folklorism.

Kirish. Yozma adabiyotda doston, ertak, naql,
afsona, rivoyat, qo‘shiq, yor-yor, yig‘i-yo‘glov (marsiya),
alla, topishmoq, tez aytish, hukmlagich, erkalama singari
folklorning qator janrlari stilizatsiyasi kuzatiladi.

XX asrga kelib, folklor va yozma adabiyot
munosabatining yangi pog‘onaga ko‘tarilganligi bolalar
adabiyotida xalq ertak, alla, topishmoglarining ma’lum
yozuvchi va shoirlar tomonidan zamonaga moslab qayta
ishlanishi, ya’ni stilizatsiya gilinishida ham namoyon
bo‘ldi. Shu tariqa folklorga alogador bu janrlar yozma
adabiy janrlarga ham aylantirilib, shaklan va mazmunan
zamonaviylashtirilgan bolalarbop ertak, topishmoq va
allalarning muallifli matnlari paydo bo'ldi.

Kattalar adabiyotidan ko‘ra bolalar adabiyotida
folklor janrlari, obraz va motivlariga murojaat yanada
ko‘proq kuzatiladi. Xususan, bolalar folkloriga alogador
alla, erkalama, hukmlagich, shuningdek, ham kattalar,
ham bolalar folkloriga tegishli ertak, topishmoq, tez
aytish singari janrlarning shakli, ifoda uslubi, obraz
va motivlariga ayrim ijodkorlar gayta ishlov berishi
natijasida stilizatsion folklorizm ko‘rinishlari paydo
bo‘ladi.

Bolalar adabiyotida bolani erkalab uxlatish
mazmunida, xalq allalari ohangida, ularga xos “alla”
takrorini keltirish va bu so‘zni she’r yoki qo‘shiq
sarlavhasi darajasiga ko'tarish orgali yaratilgan yozma
allalar ham alohida o‘ringa ega. Ularning ham ayol,
ham erkak ijodkorlar tomonidan yaratilgan ko‘rinishlari
uchraydi.

Bolalar adabiyotida bolalar folklorining eng keng
targalgan janrlaridan biri allaning stilizatsiyasi ham
ancha kuchli. Saida Zunnunova tomonidan stilizatsiya
gilingan quyidagi allada [1] har to‘rtlik banddan so‘ng
xalq allalari kabi refren ko'rinishidagi “Uxla, yulduzim,
alla” yoki “Uxla, qunduzim, alla” satri saglangan.

Oyni olib beraymi?

Gullar terib kelaymi?

Atrofingda o‘rgilib,

Shamol bo'lib yelaymi?

Uxla, yulduzim, alla.

Oyning shu’lasi suvda,

Hamma narsa uyquda.

Mehrim tovlanib ketib,

She’r yozgim kelar juda.

Uxla, kunduzim, alla.

Allalar, odatda, ayollar repertuarida uchraydi va
bolani uxlatish uchun onalar yoki buvilar, ba’zan otalar,
opa yo akalar tomonidan kuylanadi. Demak, allalarni
erkaklar ham aytishi mumkin. Bunday allalar haqgida
birinchi bo‘lib G‘ozi Olim Yunusov 1926- yilda “Maorif
va o‘qitg‘uvchi” jurnalidagi maqolasi orgali ma’lumot
bergan hamda ularning xalq orasida “huyyalar” deb
yuritilishini bildirib o‘tgan.

Oydin Hojiyeva “Alla” nomli she’rini “Xalq ohangida”
degan yozuv bilan maxsus ajratib ko‘rsatgan [2.19].
Darhaqigat, she’r xalq allalari ohangida yaratilgan. Unda
bola “ikki ko'zning aymog'i”, “yurakning gaymog‘i”’, “xudo
bergan chiroq”, “kaklikchaday sayroqi”, “ro‘'moldagi
tumor”, “qizil gulning payvandi”, “bog‘dagi qirmizi
lola”, “kissadagi mayiz”, “yangi chiqgan oy”, “ipakdan
mayin” kabi xalqona sifatlashlar bilan erkalangan. Uning
beshigini qo‘sh farishta qo‘riglashi istagi izhor qilingan.
Xususan, 5 band, 25 misradan tashkil topgan ushbu
alla matnining oxirgi beshligidagi quyidagi misralar
bevosita olgishlarga yo‘g‘rilgan xalg erkalamalaridan
hech bir o‘zgarishsiz olinganligi bilan e’tiborni tortadi:

Kadining bog‘i uzilsin-o, ko‘royin,

Kelincha bo'lib suzilsin-o, ko‘royin [2.19].

Yana shuni aytish kerakki, she’rning ilk beshligida
“alla” takrori birinchi, ikkinchi va beshinchi, so‘ngra har

* )» 2025-yil 10-son e-mail: tilvaadabiyotuz@gmail.com



()il va adzbiyotuz
Al e

Tadgiqotlar

beshlikning oxirgi misrasida keltirilgan bo‘lsa, “alla-yo”
takrori ilk beshlikning hamda har beshlikning to‘rtinchi
misrasi yakunida keltirilgan.

Qizig‘i shundaki, alla janri stilizatsiyasi nafagat
ayol, balki erkak shoirlar ijodida ham kuzatiladi.
Masalan, Zafar Diyorning “Ona allasi” qo‘shig‘i ham
bunga misoldir. Yana Safo Ochil galamiga mansub
alla matni ham bor. Bu alla uchta to‘rtlik banddan (jami
12 misradan) iborat bo'lib, ushbu bandlarni bir-biriga
ikkilik ko‘rinishidagi quyidagi refren hech o‘zgarishsiz
takrorlanib o‘zaro bog‘lab kelgan:

“Ayni kechki palla-yo,

Qo'g‘irchog‘im alla-yo” [3.15].

Biroq Sadriddin Salim Buxoriy ijodiy merosida
uchraydigan “Sitorabonu allasi” nomli she’rda “allayo-
alla” takrori har bir satr oxirida takroran keltirilgan:

Tashgarida uvillar shamol, allayo-alla. = 14

Yo'ling bo‘lsin doim bezavol, allayo-alla. = 14

Beshigingning tumori hilol, allayo-alla. = 14

Yillar o‘tib etasan safar, allayo-alla, = 14

Dunyoda ko‘p ekan xavf-xatar, allayo-alla, = 14

Dunyoda ko‘p o‘g-yoy va xanjar, allayo-alla. = 14

Na sipoh bo'l o‘g‘lim, na podshoh, allayo-alla, = 14

Na jahongir va na bir askar, allayo-alla, = 14

Men tun-u kun etaman duo, allayo-alla, = 14

Xalq dardidan bo'lgil boxabar, allayo-alla. = 14

Shunda senga kor etmas xanjar, allayo-alla, = 14

Sendan yiroq bo'lsin xavf-xatar allayo-alla [4.29]= 14

Ushbu alla ham xalq allalari kabi olqgish ruhida
yaratilgan bo‘lib, sarlavhasidan u go‘yo qiz bola
Sitorabonuga bag‘ishlanganday, ammo matn bilan
tanishgach, uning Sitorabonu tomonidan o‘g‘liga
kuylanayotgani anglashiladi.

Ma’lumki, giz bolalar o'yin faoliyatida qo‘g‘irchoq
o‘ynash va ularga alla aytish holati ko'p kuzatiladi. Shu
holatni e’'tiborga olib, ba’zi bolalar shoirlari inson, ayiq

siymolaridagi qo‘g‘irchoglarga aytiladigan alla matnlarini
yaratgan. Bunga bolalar shoiri Nabijon Ermatning
“Ayigbeka allasi” she’rini misol keltirish mumkin:

Archazor adirlarda,

Aylanib adashmangiz.

Adangizni ardoglang,

Ayangizni ayangiz.

Ayiqgchalarim, alla-yo alla!

Asallarning asillari,

Archazorda aslida.

Ayiqvoylar azaldan,

Ah, asalga asir-da.

Azizlarim, alla-yo alla [5.48].

Har bir so‘zi “a” harfi bilan boshlangan
jumlalardan tarkib topgan hamda to‘rtta besh misralik
banddan iborat yigirma satrlik ushbu allada bolalarga
ayiglarning archazor o‘rmonlarda yashashi, asalni juda
yoqtirishi hagida alohida tushuncha berib o'tilgan.

Shu o‘rinda aytish kerakki, barcha
“Alla” sarlavhali she’rlarda alla so‘zining takrori
uchrayvermaydi. Ularning sarlavhasi va uxlatishga
garatilgan mazmunidangina alla matni ekanligini anglash
mumkin. Bunga H.Imomberdiyevning “Alla” she’ri misol
bo‘la oladi:

— Uxla, Olabofji-voy,

Ko‘rsatgan qgorasini. —

Odam shunday qo‘rqitib,

Uxlatar bolasini [6.16].

Xullas, o‘zbek xalq og‘zaki ijodiga xos alla, kelin
salom, erkalama, hukmlagich, tez aytish, ertak,
topishmoq singari qator janrlar bolalar adabiyotida keng
stilizatsiya qilib kelinayotganligi kuzatiladi. Ularning
badiiy shakli va ifoda uslubi, obraz va motivlaridan har
bir ijodkor individual tarzda o‘ziga xos mahorat bilan
foydalangan.

